
ք․ Երևան                      

Հայաստանի  Հանրապետության  Երևան  քաղաքի  առաջին  ատյանի  ընդհանուր
իրավասության  քաղաքացիական  դատարանը  (այսուհետ  նաև՝  Դատարան),
նախագահությամբ  դատավոր  Ն.  Հարությունյանի,  քննության  առնելով  ԱՁ  Տիգրան
Հրանտի Անանյանի (այսուհետ նաև՝ Հայցվոր) հայցադիմումը վարույթ ընդունելու հարցը,

Պ Ա Ր Զ Ե Ց
03.05.2024թ.  Հայցվորի  ներկայացուցիչ  Ռոման Բաբայանն  էլեկտրոնային  համակարգի
միջոցով հայցադիմում է ներկայացրել Դատարան ընդդեմ «Երևանի աղբահանություն և
սանիտարական մաքրում» ՀՄ՝  15.02.2024թ. կնքված ԵԱՍՄ-ԷԱՃԱՊՁԲ-24/3 ծածկագրով
գնման  պայմանագիրն  «Երևանի  աղբահանություն  և  սանիտարական  մաքրում»
համայնքային  հիմնարկի  կողմից  միակողմանի  լուծելու  մասին  03.04.2024թ.  որոշումն
անվավեր ճանաչելու պահանջի մասին:
Հայցադիմումը դատավորի աշխատակազմին հասանելի է դարձվել 06.05.2024թ.:
Դատարանի 10.05.2024թ. որոշմամբ հայցադիմումը վերադարձվել է:
Հայցադիմումը  կրկին  ներկայացվել  է  13.05.2024թ.:  13.05.2024թ.  Հայցադիմումը
մակագրվել  է  դատավոր՝  Ն.  Հարությունյանին:  Հայցադիմումը  դատավորի



աշխատակազմին  հասանելի  է   դարձել  14.05.2024թ.:
ՀՀ  քաղաքացիական  դատավարության  օրենսգրքի  234.6-րդ  հոդվածի  1-ին  մասի
համաձայն՝  դատարանը  հայցադիմումը  վարույթ  ընդունելու  հարցը  լուծում  է  այն
ներկայացվելուց հետո՝ եռօրյա ժամկետում:
ՀՀ  քաղաքացիական  դատավարության  օրենսգրքի  234.5-րդ  հոդվածի  2-րդ  մասի
համաձայն՝  գնումների  հետ  կապված  վեճերը  քննվում  և  լուծվում  են  հայցադիմումը
վարույթ ընդունելուց հետո՝ երեսուն օրվա ընթացքում: Դատարանի պատճառաբանված
որոշմամբ սույն  մասով նախատեսված ժամկետը կարող է  երկարաձգվել  մեկ  անգամ`
մինչև տասն օրացուցային օրով:
Քննության  առնելով  հայցադիմումը,  ուսումնասիրելով  կից  ներկայացված
փաստաթղթերը`  Դատարանը  գտնում  է,  որ  ներկայացված  հայցադիմումը
համապատասխանում  է  ՀՀ  քաղաքացիական  դատավարության  օրենսգրքի
պահանջներին,  առկա  չեն  հայցադիմումի  ընդունումը  մերժելու  կամ  հայցադիմումը
վերադարձնելու հիմքեր:
Միաժամանակ  Հայցվորի  ներկայացուցիչը  միջնորդություն  է  ներկայացրել  գործը
դատական  նիստում  քննելու  մասին:
Միջնորդությամբ հղում կատարելով ՀՀ քաղաքացիական դատավարության օրենսգրքի
234.9-րդ հոդվածին, հայտնել է, որ իր խախտված իրավունքները սույն քաղաքացիական
գործի շրջանակներում ավելի արդյունավետ կիրականացնի դատական նիստի միջոցով:
ՀՀ  քաղաքացիական  դատավարության  օրենսգրքի  234.9-րդ  հոդվածի  համաձայն՝
դատարանը սույն գլխով նախատեսված վեճերով գործերը քննում և դրանց վերաբերյալ
վճիռները  և  որոշումները  կայացնում  է  գրավոր  ընթացակարգով,  բացառությամբ  այն
դեպքերի,  երբ  դատարանը  գործին  մասնակցող  անձի  միջնորդությամբ  կամ  իր
նախաձեռնությամբ  եկել  է  եզրահանգման,  որ  անհրաժեշտ  է  գործը  քննել  դատական
նիստում:
Գործը  դատական նիստում  քննելու  վերաբերյալ  միջնորդությունը  գործին  մասնակցող
անձը կարող է ներկայացնել մինչև հայցադիմումի պատասխան ներկայացնելու համար
սահմանված ժամկետի լրանալը:
Գործը  դատական  նիստում  քննելու  մասին  դատարանը  կայացնում  է  որոշում
հայցադիմումի  պատասխան ներկայացնելու  համար սահմանված ժամկետը լրանալուց
հետո՝ եռօրյա ժամկետում:
Գործը դատական նիստում քննելու հարցը կարող է լուծվել նաև հայցադիմումը վարույթ
ընդունելու մասին որոշմամբ:
Սույն  դեպքում  Հայցվորի  ներկայացուցիչը  գործը  դատական նիստում  քննելու  մասին
միջնորդությամբ  ընդամենը  փաստարկել  է,  որ  իր  խախտված  իրավունքները  սույն
քաղաքացիական գործի շրջանակներում ավելի արդյունավետ կիրականացնի դատական
նիստի միջոցով:  Դատարանն  արձանագրում  է,  որ  միջնորդությունը  չի  պարունակում
հիմնավորում՝  գործը  դատական  նիստում  քննելու  անհրաժեշտության  վերաբերյալ:
Ինչպես արդեն նշվեց, ընդհանուր կանոնի համաձայն՝ գնումների վերաբերյալ վեճերով
գործերը Դատարանը քննում և դրանց վերաբերյալ վճիռները, որոշումները կայացնում է
գրավոր  ընթացակարգով,  իսկ  Հայցվորը  զրկված  չէ  իր  խախտված  իրավունքները
արդյունավետ իրականացնելու իրավունքից:
Նման  պարագայում  ներկայացված  միջնորդությամբ  Դատարանը  չի  կարող  գալ
եզրահանգման,  որ  գործն  անհրաժեշտ  է  քննել  դատական  նիստում,  ուստի
միջնորդությունն  ենթակա  է  մերժման:
Ելնելով վերոգրյալից և ղեկավարվելով ՀՀ քաղաքացիական դատավարության օրենսգրքի



199-րդ, 200-րդ, 234.5-րդ, 234.6-րդ, 234.9-րդ հոդվածներով՝ Դատարանը

ՈՐՈՇԵՑ

 1.  ԱՁ  Տիգրան  Հրանտի  Անանյանի  հայցադիմումն  ընդդեմ  «Երևանի
աղբահանություն  և  սանիտարական  մաքրում»  ՀՄ՝   15.02.2024թ.  կնքված  «ԵԱՍՄ-
ԷԱՃԱՊՁԲ-24/3»  ծածկագրով  գնման  պայմանագիրն  «Երևանի  աղբահանություն  և
սանիտարական մաքրում» համայնքային հիմնարկի կողմից միակողմանի լուծելու մասին
03.04.2024թ.  որոշումն  անվավեր  ճանաչելու  պահանջի  մասին,  ընդունել  վարույթ  և
համարել Դատարան ներկայացված այն սկզբնապես ներկայացնելու օրը` 03.05.2024թ.:

2.  Քաղաքացիական  գործով  եզրափակիչ  դատական  ակտը  հրապարակել  2024
թվականի  հունիսի  27-ին`  դատական  իշխանության  պաշտոնական  կայքում:
3.  ԱՁ  Տիգրան  Հրանտի  Անանյանի  միջնորդությունը՝  գործը  դատական  նիստում
քննելու մասին,  մերժել:
4.  Որոշումն ուժի մեջ է մտնում կայացման պահից:

Դատավոր՝    Նելլի Հարությունյան

